Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 9fed Tachwedd, 2010

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, S. Roberts, J. Edwards,  K. Williams, G. Davies, I. Roberts,

J. Humphreys, Dr. M. Edwards, A. Gruffydd, D. I. Jones, R. Williams, R. Elwyn Thomas

Hefyd yn bresennol:  Mr. Barry Davies, Rheolwr

Ymddiheuriadau:
Cynghorwyr A. ab Iorwerth, R. D. Prichard,  B. O. R. Jones

Estynnwyd croeso gan y Cadeirydd i Mr. Barry Davies, Rheolwr Gwasanaeth Morwrol a Pharciau Gwledig, Cyngor Gwynedd, i drafod Certi Barcuto ar Draeth Craig Ddu.

Bu cryn drafodaeth ar gerti barcuto a nodwyd y pwyntiau canlynol:

1.
Nid yw’n hawdd cadw rheolaeth ar draeth Morfa Bychan oherwydd ei phrysurdeb, cerbydau ayyb.  Ystyrir Traeth Morfa Bychan fel y lle gorau yn y wlad ar gyfer certi barcuto ac mae felly yn denu cryn nifer o bobl i gerti barcuto.
2.
Mae grwpiau sy’n dymuno dod i Draeth Morfa Bychan i gerti barcuto yn cysylltu, ac yn gofyn i Gyngor Gwynedd am yr hawl i ddod ar y Traeth.  Mae’r Cyngor yn anfon telerau iddynt ac maent yn gorfod cyd-fynd â’r rheolau a chadw at y gofynion.  Er hynny, cytunodd Mr. B. Davies bod rhai unigolion, sydd ddim mewn grŵp, yn gallu aflonyddu ar fwynhad phobl eraill ar y Traeth. 

3.
Ni chaniatawyd i bobl gerti barcuto ar y traeth rhwng Y Pasg a diwedd mis Hydref ac mae’r rhan fwyaf yn cadw at y rheol yma.   Nodwyd bod cynnydd yn y math yma o weithgaredd a chwestiynwyd pam does neb yn rheoli’r Traeth yn ystod penwythnosau sef, yr amser mwyaf prysur a phoblogaidd.

4
Oherwydd diffyg cyllid, wyth aelod o staff yn unig sy’n cael eu cyflogi yn ystod y gaeaf o ddydd Llun i ddydd Gwener gan gynnwys un Harbwr Feistr ym Mhorthmadog.  Mae’n amhosib, felly, cadw golwg dros y penwythnosau yn y gaeaf ond pe byddent yn derbyn gwybodaeth o flaen llawn am ddigwyddiad mawr mae posib newid amserlen gweithio staff.  Disgwylir i’r wyth aelod o staff gadw golwg ar bedwar harbwr a’r arfordir sef, y mwyaf ym Mhrydain.  
5.
Nid yw Cyngor Gwynedd wedi derbyn cwynion ar lafar nac yn ysgrifenedig am gerti barcuto ym Morfa Bychan.   Er hynny, mae’r Cyngor Tref wedi derbyn cwynion bod y gweithgaredd yn atal pobl rhag mynd at y Traeth.  Hefyd, mae’r rhai sy’n gerti barcuto wedi bod yn cwyno wrth fodurwyr am eu bod yn gyrru dros raffau’r barcut.  Mae hyn yn digwydd oherwydd eu bod yn gerti barcuto lle mae rhan fwyaf o gerddwyr a modurwyr. 
6.
Yn ôl Cyngor Gwynedd nid oedd yr un damwain wedi digwydd ar Draeth Morfa Bychan oherwydd certi barcuto.
7.
Anghytunwyd bod budd i’r economi leol gan fod y bobl sy’n gerti barcuto yn tueddu i aros dros nos ar y traeth ac yn coginio ayyb yno; tynnwyd sylw bod dim toiledau ar y traeth.

8.
O safbwynt, cofrestru’r certi a gofyn am dal am ddefnyddio’r Traeth; nid yw’n hawdd eu cofrestru na rheoli hyn yn ystod y gaeaf.  Codwyd tal am ddod ar y Traeth o’r Pasg hyd ddiwedd mis Medi.  Eglurodd Mr. B. Davies os ydynt yn aelod o Gorff mae ganddynt yswiriant.
Twyni - Cafwyd adroddiad pellach gan Mr. B. Davies ar gyfarfod gyda thrigolion Morfa Bychan ac asiantaethau eraill i drafod y twyni.  Roedd trigolion Morfa Bychan yn bryderus am lifogydd.  Adroddwyd bod y twyni mewn gwell cyflwr rŵan nac erioed ond maent yn symud.  Nid ydynt yn bryderus bod cerbydau mawr yn gyrru drostynt oherwydd yr angen i’r twyni gael eu symud a’u ‘cynhyrfu’.   Yn bwriadu treialu gosod rhesi o bolion lle mae’r twyni yn dod at y môr ac os yn llwyddiant am ei ledu.  Nodwyd bod angen gwaith i ddiogelu’r twyni a’u bod yn safle gwyddonol arbennig.
Amgueddfa Morwrol – gofynnwyd a fyddai bosib i’r Amgueddfa Morwrol ddod o dan awenau’r Gwasanaeth Morwrol.  Mewn ateb dywedodd Mr. B. Davies bod cynnig wedi ei roi ger bron yr Ymddiriedolwyr iddynt osod teledu cylch-caeedig lle bod rhywun yn gorfod aros yno trwy’r amser.  Er gwybodaeth, mae’r Cyngor Tref yn aros am ateb gan Ymddiriedolwyr yr Amgueddfa ynglŷn â dyddiad cyfleus ar gyfer cyfarfod.
Diolchodd y Cadeirydd i Mr. Barry Davies am ei barodrwydd i ddod i gyfarfod gyda’r Cyngor Tref i drafod y materion uchod.
Adroddiad y Cadeirydd

· Mynegwyd tristwch at golli cryn nifer o drigolion gweithgar a wnaeth gyfrannu’n helaeth tuag at yr ardal.
· Atgoffa: Gwasanaeth Sul y Coffa fore Sul, 14eg Tachwedd 2010. am 9.45 y.b. yn Eglwys Sant Ioan.

· Er gwybodaeth, cynhelir cyfarfod gyda chwmni ARUP ar nos Lun, 22ain Tachwedd 2010; cyfle i leisio barn. Cwmni ARUP sy’n gwneud gwaith ymchwil ar effaith y ffordd osgoi newydd ar yr ardal. 
· Rhestr Werdd Cymru 2010 – Seremoni cyflwyno’r enwebiadau ar gyfer y Rhestr yn y Pafiliwn, Llangollen ar 22ain Tachwedd 2010.  Cadeirydd methu mynychu’r seremoni ac yn gofyn i unrhyw un a oedd yn dymuno mynd i roi gwybod iddo. 
COFNODION Y CYFARFOD DIWETHAF - CADARNHAU CYWIRDEB

194.
Cofnodion Cyfarfod Mis Hydref

PENDERFYNWYD  derbyn y cofnodion fel y rhai cywir.
195.
Cadarnhau cywirdeb cofnodion 26ain Hydref, 2010 : Pwyllgor Eiddo 

PENDERFYNWYD  derbyn y cofnodion fel y rhai cywir.
195.
Cadarnhau cywirdeb cofnodion 26ain Hydref, 2010 : Pwyllgor Cyllid

PENDERFYNWYD  derbyn y cofnodion fel y rhai cywir.
MATERION YN CODI O GOFNODION Y PWYLLGOR EIDDO

196.
Cae Chwarae Bodawen – coelcerth wedi ei chlirio ar gais gan Asiantaeth yr Amgylchedd; cost o tua £300.  Coelcerth arall wedi ei godi ac wedi ei losgi gan adael llanast; hefyd troliau wedi ei gadael yno.  Roedd angen clirio’r llanast er diogelwch.  Tynnwyd sylw at broblemau gyda chlo’r gât ac i glo newydd a chadwyn ddiflannu; dim gwybodaeth o gwbl pwy oedd yn gyfrifol.  Awgrymwyd bod y Clerc yn gwneud ymholiadau gyda’r ffarmwr sy’n cadw stoc ar y  tir cyfagos.

PENDERFYNWYD: (i) Clerc i drefnu bod y llanast ar ôl y goelcerth yn cael ei glirio.  (ii) Clerc i wneud ymholiadau am gât a’r clo gyda’r ffarmwr sy’n cadw stoc ar y tir cyfagos.

197.
Cae Pawb – Er gwybodaeth, Plot 17/18 : dim clo ar y gât erbyn hyn.
MATERION YN CODI O GOFNODION Y PWYLLGOR CYLLID

198.
Materion Ariannol – (a)  tynnwyd sylw at orwariant tebygol ym mhenawdau ‘Nadolig’ a ‘Pharc a Mannau Agored’ a’r angen i ystyried hyn wrth ddod i benderfyniad ynglŷn â’r Praesept ac wrth ystyried cyfraniadau ariannol i elusennau.
(b)  Rheoliadau Cyfrifon ac Archwilio (Cymru) (diwygio) 2005 (y Rheoliadau) – sefyllfa hollol anfoddhaol oherwydd i’r Llywodraeth y Cynulliad newid y Rheoliadau yng nghanol y flwyddyn ariannol.
CYNGHORWYR I DDATGAN DIDDORDEB

Ni ddatganwyd diddordeb.  
MATERION I’W DWYN GERBRON

199.
Ceisiadau Cynllunio – eitem yma ddim wedi ei gynnwys ar y Rhaglen oherwydd nid oedd yr un cais cynllunio wedi dod i law. 
Er gwybodaeth, o hyn ymlaen, cynhelir Pwyllgorau Cynllunio Cyngor Gwynedd bob tair wythnos.  Tybiwyd byddai’r drefn yma yn annerbyniol oherwydd bod Cynghorau Tref a Chymuned yn cyfarfod yn fisol ac felly ni chan gyfle i fynegi barn ar bob cais cynllunio.  Awgrymwyd ni ddylai Cyngor Gwynedd ddod i benderfyniad ar unrhyw gais cynllunio hyd nes bydd y cais wedi ei roi ger bron cyfarfod y Cynghorau Tref a Chymuned.

PENDERFYNWYD (i)  cynnwys eitem Ceisiadau Cynllunio ar Raglen pob cyfarfod llawn o’r Cyngor Tref.   (ii)  ysgrifennu at Gyngor Gwynedd yn datgan dylid ymgynghori’n llawn gyda Chynghorau Tref a Chymuned ac ni ddylai’r Pwyllgor Cynllunio ystyried na dod i benderfyniad ar unrhyw gais cynllunio cyn derbyn sylwadau’r Cynghorau Tref a Chymuned.

200.
Arolwg o Drefniadau Etholiadol : Cynigion Drafft – mae’r Comisiwn Ffiniau yn edrych ar bob Sir ac wedi argymell dylid cael 1750 o etholwyr mewn pob Ward.  Tynnwyd sylw at y cynnig arfaethedig i leihau cynrychiolaeth yn yr ardal a chadw at y ffiniau presennol.  
PENDERFYNWYD ysgrifennu at y Comisiwn Ffiniau yn datgan bod Cyngor Tref Porthmadog yn anghytuno gyda’r awgrym i beidio â mynd yn drawsffiniol wrth sefydlu ffiniau a byddai lleihau nifer cynrychiolaeth yn sicr o greu tan gynrychiolaeth yn yr ardal.
201.
Gorsaf Petrol Shell – er gwybodaeth, Cadeirydd wedi cyfarfod gyda’r Heddlu a pherchennog Gorsaf Petrol Shell.  Roedd y perchennog wedi cytuno i edrych i mewn i’r sefyllfa ac am adrodd yn ôl.
202.
Arwyddion Goleuedig Priffyrdd – nodwyd bod dau arwydd o’r math yma yn yr ardal sef, un wrth Ysgol Y Gorlan ac un wrth Ysgol Eifionydd.  Cyfeiriwyd at lythyr derbyniwyd gan Gyngor Gwynedd yn gofyn am gyfraniad tuag at gynnal a chadw’r arwyddion.  Tybiwyd mai cyfrifoldeb Cyngor Gwynedd oedd cynnal y goleuadau.
PENDERFYNWYD ysgrifennu at Gyngor Gwynedd yn datgan mai cyfrifoldeb Cyngor Gwynedd i’w sicrhau bod gwasanaeth o’r math yma yn parhau ac mai Cyngor Gwynedd ddylai cyfarfod costau cynnal yr arwyddion.

203.
Llwybr Rhif 6 Ochr Cyt – i’w drafod yng nghyfarfod nesaf  (gweler eitem rhif 208 isod).
204.
Gwaith Di-ganiatâd ar y Cei – tynnwyd sylw at waith sydd wedi ei wneud ar wal yr harbwr sef, ar safle hen iard Robin Kyffin a bod coed wedi eu torri.  Tybiwyd i’r gwaith gael ei wneud heb ganiatâd cynllunio. 

PENDERFYNWYD ysgrifennu at Gyngor Gwynedd yn tynnu eu sylw at y gwaith a gofyn iddynt edrych i mewn i’r mater.  Hefyd, anfon llythyr cyffelyb at Cadw oherwydd bod yr harbwr  o fewn ardal cadwraeth.

205.
Adroddiad Is-bwyllgor Pont Britannia – nodwyd bod y Cyngor Tref wedi codi pryderon yn y gorffennol ynglŷn â chroesfan Pont Britannia, ac er cyfarfod gyda chynrychiolwyr Rheilffordd Ffestiniog i drafod y pryderon ni dderbyniwyd ymateb na chadarnhad bod y groesfan yn ddiogel.  Tybiwyd eu bod yn ymwybodol o’r peryglon i feicwyr ers peth amser ac iddynt anwybyddu syniadau er sicrhau bod arwyneb diogel i feicwyr oherwydd, efallai, costau.   Awgrymwyd gofyn am gopi o’r Gorchymyn Croesfan Gwastad terfynol (Level Crossing Order).   Tynnwyd sylw at gylchlythyr anfonwyd yn ddiweddar gan y Rheilffordd Ffestiniog at drigolion yr ardal ac ynddo paragraff yn tynnu sylw beicwyr at Adran 82 o reolau’r ffordd fawr; cwestiynwyd beth oedd Adran 82.  
Trafodwyd y posibilrwydd y byddai Rheilffordd Ffestiniog yn ymestyn yr Orsaf yn y dyfodol trwy ddefnyddio tir ym mherchnogaeth Llywodraeth y Cynulliad.   Ystyriwyd y byddai’n hollol anghyfrifol i’r Llywodraeth y Cynulliad ganiatáu unrhyw gynllun i ymestyn yr Orsaf hyd nes derbyniwyd cadarnhad bod croesfan Pont Britannia yn ddiogel.
Mynegwyd llongyfarch i’r Is-bwyllgor am eu gwaith.

PENDERFYNWYD (i) ysgrifennu at Swyddfa Rheoliadau Rheilffordd (Office of Rail Regulations) i ofyn am gopi o’r fersiwn terfynol o’r Gorchymyn Croesfan Gwastad.  

(ii) ysgrifennu at Reilffordd Ffestiniog i holi beth yw Adran 82 y cyfeiriwyd at yn eu llythyr at drigolion yr ardal.

(iii) ysgrifennu at Mr. Ieuan Wyn Jones, A.C., yn gofyn i’r Llywodraeth y Cynulliad atal unrhyw ganiatâd i ehangu’r Orsaf  hyd nes bydd pob pryder ynglŷn â diogelwch Croesfan Pont Britannia wedi eu datrys.

206.
Clwb Snwcer – llythyr gan Ymgynghoriaeth Gwynedd a ‘Hysbysiad Dymchwel’ ar gyfer y Clwb Snwcer; mae’r gwaith dymchwel yr adeilad yn mynd yn ei flaen ar hyn o bryd.
207.
Llwybr Rhif 6 : Llyn Bach i Bont Britannia – llythyr gan Gyngor Gwynedd, Adran Rheoleiddio, yn rhoi gwybod bod y rhan yma o Lwybr Rhif 6 ar gau dros dro er mwyn i gontractwyr Rheilffordd Ffestiniog ymchwilio am y rheswm i’r ymsuddiant o dan y llwybr.  Bydd y llwybr ar gau am oddeutu 5 diwrnod o’r 8fed Tachwedd 2010 ymlaen.

MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

GOHEBIAETH

208.
Cyngor Gwynedd, Gwasanaeth Cynnal Priffyrdd a Bwrdeistrefol ; Rhaglen Waith mis Tachwedd 2010

PENDERFYNWYD derbyn y wybodaeth.

209.
Cyngor Gwynedd, Adran Rheoleiddio : Llwybr Rhif 6 Y Cyt ger croesfan wastad – cynhaliwyd cyfarfod a chytunwyd ar y ffordd ymlaen.  Llythyr arall wedi dod i law.

PENDERFYNWYD  ei drafod yng nghyfarfod nesaf.
210.
Cyngor Gwynedd, Adran Rheoleiddio : Torri coed ger Llyn Bach, Porthmadog

PENDERFYNWYD derbyn y wybodaeth.

211.
Cyngor Gwynedd, Gwasanaeth Eiddo : Yr Hen Glinig, Porthmadog

PENDERFYNWYD derbyn y wybodaeth.

2112.
Cyngor Gwynedd, Adnoddau Dynol : Cais Rhyddid Gwybodaeth

PENDERFYNWYD derbyn y wybodaeth.

213.
Bwrdd Iechyd Prifysgol Betsi Cadwaladr : Ysbyty Alltwen : Sefyllfa Gwelyau – cynhelir cyfarfod o Bwyllgor yr Ysbyty yn y dyfodol agos.  Er gwybodaeth, nid yw’r lifft yn gweithio ar hyn o bryd.
PENDERFYNWYD rhoi ar Raglen y cyfarfod nesaf.

214.
Gwynedd Gynaladwy : Marchnad Cynnyrch Lleol

PENDERFYNWYD derbyn y wybodaeth ac i beidio ag ystyried y mater ymhellach.

215.
Canolfan Byd Gwaith : Yr Iaith Gymraeg ym Mhorthmadog

PENDERFYNWYD derbyn y wybodaeth.

216.
Cyngor Gwynedd, Adran Strategol a Gwella : Hunaniaith : Holiadur Cynllun Cyfieithu Cymunedol (holiadur ar gael yn y cyfarfod)

PENDERFYNWYD cwblhau’r holiadur ac i’r Clerc ei gwblhau.

217.
Cyngor Gwynedd, Adran Rheoleiddio : Polisi Trwyddedu 2010 (copi o’r ddogfen ar gael yn y cyfarfod)

PENDERFYNWYD derbyn y wybodaeth.
218.
Cyngor Gwynedd, Adran Rheoleiddio : Cynllun Datblygu Unedol Gwynedd – Canllawiau Cynllunio Atodol Drafft – Llety Twristiaeth Medi 2010 (copi o’r ddogfen ar gael yn y cyfarfod) – cyfeiriwyd at Bolisi 22 ac i wrthwynebu unrhyw ddatblygiad llety hunan gwasanaethol.  Nodwyd iddynt gymryd ffigyrau Cyfrifiad 10 mlynedd yn ôl ac y dylid ychwanegu tua 10% ar ben y ffigyrau hyn.
PENDERFYNWYD anfon ymateb sef, ynglŷn â Pholisi 22: i wrthwynebu unrhyw ddatblygiad llety hunan gwasanaethol, ac argymell y dylid ychwanegu tua 10% ar ben y ffigyrau sydd wedi eu cymryd o Gyfrifiad 10 mlynedd yn ôl.

219.
Cynnal Cymru : Cyfarfod i Randdeiliaid

PENDERFYNWYD derbyn y wybodaeth.

220.
Un Llais Cymru : Gweithdai Hyfforddiant Cynllunio - awgrymwyd holi ynglŷn â gweithdai trwy gyfrwng yr iaith Gymraeg ac i gwestiynu pam fod yr ohebiaeth ddim yn  y Gymraeg.
PENDERFYNWYD ysgrifennu at Un Llais Cymru i holi a ydynt yn bwriadu cynnal gweithdai trwy gyfrwng y Gymraeg ac i ofyn pam fod yr ohebiaeth ddim yn y Gymraeg.

MATERION ARIANNOL

Biliau i’w Talu

Pat Williams - Cyflog mis Hydref = £351.91
) _ Cyfanswm              

Incwm a Thollau EM : Treth Incwm = £88.00
)     £439.91

Pat Williams - Stampiau =  £28.02

Pat Williams - Rhent Llinell Ffôn = £12.04

Pat Williams – Clo : Gât Cae Chwarae Bodawen = £19.78

Poppy Appeal – plethdorch Sul y Coffa = £19

Scottish Power – Bil Trydan : Goleuadau Nadolig = £12.93

Cyngor Gwynedd – Torri gwair a choed, hel ysbwriel a thacluso = £403.35

B2 – Arlliwydd i’r Llungopïwr = £149.38

221.
PENDERFYNWYD talu’r biliau uchod.

